
BOLALAR RIVOJLANISHIDA  IJTIMOIY 

Baxtli va sog’lom bolalik oilalardagi mehr-oqibatga, samimiy munosabatlarga, 
milliy urf-odat va an’analar bilan muntazam tanishishga va ahil jamoada 
istiqomat qilishga bog’liq.  Bolalar rivojlanishida ijtimoiy institutlarning ro`li 
beqiyos bo`lib, ularsiz yosh avlodni jismonan soglom, ma`naviy yetuk, milliy 
va umuminsoniy qadriyatlarga muhabbat ruhida tarbiyalab bo`lmaydi.

Ijtimoiy institut sifatida oiladagi ming yillar davomida e`zozlanib  avloddan 
avlodga o`tib kelayotgan oilaviy qadriyatlarni amalda qo`llash barcha davrlarda 
bo1lganidek, bugungi kunda ham global kompetentli shaxsni tarbiyalashda 
dasturilamaldir.

 Har qanday jamiyat taraqqiyotida oilalarning, oilalar mustahkamligining 
o`rni beqiyosdir. Oila – kishilarning nikoh yoki qon-qarindoshlik rishtalari, 
umumiy turmush tarzi, axloqiy mas`uliyat hamda o`zaro yordamga asoslanuvchi 
kichik guruhi. Jamiyat va oila tushunchalari bir-biri bilan chambarchas 
bog`liqdir. Bu bog`liqlik jamiyatning oilalarsiz mavjud bo`lmasligi hamda 
o`z navbatida oilaning ma`lum bir jamiyat tarkibida vujudga kelishi va 
yashovchanligida ko`rinadi.  Har bir oila jamiyat talablari asosida faoliyat 
yuritadi. Jamiyat taraqqiyotining rivoji esa oilalarning ijtimoiy-iqtisodiy va 
ma`naviy qiyofasining shakllanganlik darajasiga bevosita bog`liqdir.

 Oila shaxs tarbiyasida, boshqa ijtimoiy institutlar bilan taqqoslaganda, 
eng muhim vazifalarni bajaradi. Chunki aynan oilada individual qobiliyatlar, 
shaxsiy, kasbiy qiziqishlar, axloqiy me’yorlar shakllanadi. Oila omili insonga 

butun umri davomida ta’sir  etadi. Ijtimoiy jihatdan oila inson turli ijtimoiy 
maqomlarni egallaydigan jamoa hisoblanadi. Oila insonning o‘z-o‘zini belgilab 
olishiga, uning ijtimoiy-ijodiy faolligini oshirishiga yordam beradi.

“Oilaviy munosabatlar — oliy qadriyat” deb hisoblangan bizning 
respublikamizda oilaning ijtimoiy maqomi nihoyatda baland bo‘lib, u o‘z 
mavqeini hozirgacha sakdab kelmoqda. O‘zbek oilasida zaruriy tarbiyaviy 
omil va ko‘nikmalar avloddanavlodga o‘tib kelmokda

Inson va insoniy munosabatlar, shaxs va uning kamoloti muammolari uzoq 
asrlardan buyon jamiyatning eng ilg’or kishilari, olimlar, buyuk allomalar 
va donishmandlarning diqqat markazida asosiy masalalardan bo’lib kelgan. 
Sharqning buyuk allomalari hisoblangan Abu Nasr Forobiy, Abu Rayhon 
Beruny, Ibn Sino, Yusuf Xos Hojib, Mahmud Qoshqariy, Kaykovus, Alishr 
Navoiy, Bobur, Muqumiy, Furqat, Zavqiy, Uvaysiy, Nodira, Abdulla Avloniy 
kabi ko’plab olim va yozuvchilar bu masalalar yuzasidan o’zlarining durdona 
fikrlarini tarixda qoldirib ketganlarki, ular hozirgi zamon fani uchun ham katta 
ijtimoiy va mafkuraviy ahamiyatga egadir. Ularning asarlarida oila va oilaviy 
munosabatlarga ham alohida e`tabor berilgan.  

Sharq mutafakkirlarining barchasini g’oyaviy jihatdan birlashtirgan asos 
shu bo’lganki, ular shaxs tarbiyasi va kamolotida oilaning, oilaviy tarbiyaning 
rolini yuqori qo’yishgan, ayniqsa, shaxsning aqliy va axloqiy kamolotida 
oilaning o’rni, ota-ona va yaqin kishilarning yo’naltiruvchi va tarbiyalovchi 
vazifalariga alohida e’tibor berganlar. Ular faqat oiladagina rivojlanishi 
mumkin bo’lgan sifatlar – halollik, poklik, mardlik, mehribonlik, haqgo’ylik 
kabi qator fazilatlarni barcha sifatlardan yuqori qo’yishlari bilan birga insoniy 
munosabatlarda nomoyon bo’lgan yuksak fazilatlar, avvalo, ota-onadan 
bolaga o’tishi va ularning jamiyat taraqqiyotiga ijobiy ta’siri kabi qimmatli 
fikrlar va amaliy ko’rsatmalarni o’z falsafiy-axloqiy, sotsiologik va psixologik 
qarashlarida ifodalab berganlar.

Odatda ikkita ota-onaning oilalarida mavjud bo’lgan emotsional va moliyaviy 
resurslar tufayli ota va onasi bilan birga yashaydigan bolalar maktabda 
birmuncha yuqori darajalarga erishishga moyil bo’lib, boshqa oilalardagi 
bolalarga qaraganda kamroq xulq-atvor muammolariga duch kelishadi

Ota-onalar tomonidan uy sharoitida va tashqarida o’tkaziladigan tadbirlar 
bolalarning akademik bilimlari va maktabga bo’lgan talablariga ta’sir qiladi. 
Ko’pgina ota-onalar norasmiy ravishda bolalarga tilning maqsadlari va 
shakllarini o’rgatadilar va bolalarni kitoblar, san’at, musiqa, kompyuter 
texnologiyalari va ilmiy va matematik fikrlashga ta’sir etadilar. Deyarli 

barcha ota-onalar o’z farzandlarini muhim kasb mahoratini egallashlarida 
ko`maklashadilar.   

Pedagoglar va oilalar samarali muloqot qilsalar,  ular   bolalarga ijobiy ta’sirini 
kuchaytirishi mumkin. Ideal holda o’qituvchilar va ota-onalar   bolalarning 
bilimlarini qo’llab-quvvatlashda hamkorlik qiladigan sheriklardir. Oilalar 
bilan konstruktiv sheriklik aloqalarini o’rnatish bo’yicha quyidagi tavsiyalarni 
beramiz:

1. Bolalarning oila a`zolari haqida bilib oling. Tarbiyalanuvchilarning 
oilaviy shart-sharoitlari bilan yaqindan tanishish pedagog- tarbiyachilarning 
eng asosiy vazifalaridan hisoblanadi.

2. Ota-onalar va boshqa oila boshliqlari bilan suhbatlashish uchun 
qulay vaziyat yarating. Pedagoglar do’stona muloqot uslublaridan foydalanib, 
bolalarning qobiliyatlari to’g’risida optimistik fikr bildirishi, ota-onalarga 
bolalar ehtiyojlarini bilib olishga yordam beradigan  munosabatda bo’lishlari 
lozim.

3. Ota-onalar va boshqa oila a’zolaridan ularning maqsadlari, 
tashvishlari va bolalarni qo’llab-quvvatlash strategiyasi haqida so’rang.  
pedagoglar ota-onalarni ota-bobolari va madaniyati haqida suhbatlashish 
uchun MTTga kelishga taklif qilib, ota-onalardan bolalarining qobiliyatlari va 
qiziqishlari to’g’risida anketalarni to’ldirishlarini so’rashlari mumkin.

4. Ota-onalarga bolalarning yoshga doir muammolari haqida 
maslahat bering.   Pedagog ota-onalarga  yoshga bog’liq xususiyatlar bolalar 
rivojlanishining tabiiy usuli ekanligini va konstruktiv tarzda hal qilinishi 
mumkinligini tushunishga yordam berishlari mumkin.

5. MTTga kelmagan ota-onalar va boshqa oila boshliqlariga murojaat 
qiling.  Pedagoglar bolalar ishlarining videofilmlarini yoki bogcha tadbirlari 
kabi maxsus tadbirlarda bolalarning ishtiroki haqidagi fotosuratlarni uyga 
yuborishlari, shuningdek, bogchadagi eng muhim voqealar bilan   guruh 
yangiliklarini tayyorlashlari mumkin.

6. Oilalarga tashrif buyuring. Uyga tashrif buyurish - bu ota-onalarning 
uyda, bolalar bilan bo’lgan sa’y-harakatlarini qo’llab-quvvatlashning nisbatan 
keng tarqalgan usuli hisoblanadi

7. Ota-onalarga ular uchun mavjud bo’lgan xizmatlar to’g’risida xabar 
bering. Qiynalayotgan ota-onalar ba’zida o’zlari olishlari mumkin bo’lgan 
imtiyozli jamoat xizmatlari haqida bilishmaydi. Pedagoglar ota-onalarga  
foydali xizmatlar haqida maslahat berishlari mumkin. 

8. Turli xil aloqa shakllarini qo’llang. Yozma aloqa, telefon orqali 
suhbatlar, elektron pochta va veb-saytlar.

Oiladagi ijtimoiy pedagogik faoliyat tizimli yondashuvga asoslangan 
taqdirdagina yuqori samarali bo`lishi mumkin Ijtimoiy pedagogning oiladagi 
asosiy faoliyatini ijtimoiy pedagogik yordam tashkil qilib, bu yordam ta’limiy, 
psixologik va vositachilik ko‘rinishlarida namoyon bo`ladi.

Shunday qilib, zamonaviy sharoitlarda oila turli bilim sohalari: ijtimoiy 
pedagogika, ijtimoiy ish, sog‘liqni saqlash va boshqalarning markaziy 
ob’ektlaridan biriga aylanmoqda. Chunki har bir jamiyatning kelajagi o‘sha 
jamiyatdagi oilalardagi muammolarni hal qilishga bog‘liqdir.

РЕЗЮМЕ
Маqolada bolalar rivojlanishida  ijtimoiy institutlar qatorida oila ijtimoiy instituti rolining muhim 

jihatlari yoritilgan. Pedagoglar va oilalarning  samarali muloqot va hamkorlik usullarini o`rnatish bo`yicha 
tavsiyalar bayon etilgan. 

РЕЗЮМЕ
В статье выделены важные аспекты роли социального института семьи среди социальных ин-

ститутов в развитии детей. Представлены рекомендации по установлению эффективных методов 
общения и сотрудничества воспитателей и семьи.

SUMMARY
The article highlights important aspects of the role of the social institution of the family among social 

institutions in the development of children. Recommendations for establishing effective methods of 
communication and cooperation between educators and families are presented.

лынан алынды, деп көрсетилиўи шәрт. Журналға 5-6 бет көлеминдеги материаллар 
еки интервалда TIMES NЕW ROMAN шрифтинде электрон версиясы менен бирге 
қабыл етиледи. Мақалада келтирилген мағлыўматларға автор жуўапкер.

